
КОНСЕПСИЯИ 

СОХТОРИ ҲУДУДҲОИ ТАБИИ МАХСУС МУҲОФИЗАТШАВАНДА 
1.Муқаддима

Ҷумҳурии Тоҷикистон яке аз кишварҳои нави мустақил мебошад, ки иқтисодиёти он дар давраи гузариш аст. Тоҷикистон дорои захираҳои ғании табиӣ мебошад, ки муҳимтарини онҳо захираҳои об ва энергетикаи обӣ ва инчунин баъзе маъданҳо – тилло, нуқра, сангҳои қимматбаҳо ва уран ба шумор мераванд. Дар минтақаҳои кӯҳистонии Тоҷикистон 0,66% намудҳои ҳайвоноти ҷаҳон ва 1,8% растаниҳо вуҷуд доранд, аз он ҷумла намудҳои вахшӣ ва хонагии ҳайвонот ва растаниҳои боғӣ.

Олами ҳайвоноти Тоҷикистон хеле гуногуншакл аст. Дар сарзамини кишвар зиёда аз 82 намуди ҳайвоноти ширхур, зиёда аз 365 намуди паррандаҳо, 49 намуд ҳайвоноти хазанда, 42 намуд моҳиҳо, зиёда аз 10000 намуди ҳашарот ва ғайра.

Тоҷикистон инчунин захираи (фонди) генетикии ғании навъҳоро дорад, ки манбаъи эҳтимолӣ барои фароҳам овардани навъҳои баландҳосил ва устувори зироатҳои гуногун, растаниҳои ороишӣ, даъвогӣ, маводҳои хушбӯй (муаттар) ва техникӣ мебошад.

Кӯҳистони Тоҷикистон манбаъи оби тозаи нушиданӣ мебошад, ки дарёҳои муҳимтарини Осиёи Марказиро таъмин менамояд. Он сарчашмаи шинохта шудаи истеҳсолот ва касбу ҳунарҳои гуногуни башарият мебошад, ки ҷаҳонро бой ва ғанӣ гардондааст.
Аксарияти аҳолӣ дар қишлоқҷойҳо зиндагӣ менамояд ва ризқу рӯзии онҳо бо вуҷудияти доимии захираҳои бои табиӣ, ба монанди замин, об, чарогоҳҳо, ҷангалҳо ва табиати зинда вобастагии зич дорад. Хусусан, дастрасӣ ва сифати об яке аз масалаҳои муҳим барои пойдорӣ ва рушди ояндаи на танҳо Тоҷикистон балки барои кишварҳои ҳамсарҳад мебошад. 

Мутаассифона истифодаи барзиёди захираҳои табиӣ дар Ҷумҳурии Тоҷикистон ба таназзули ёфтани захираҳои табиӣ оварда расонд ва баъзе элементҳои ба дигаргуниҳои бебозгашт гирифтор шуданд. Баъзе намудҳои растаниҳо ва ҳайвонот камъёфт гаштанд ва баъзеи онҳо дар ҳолати нестшавӣ қарор доранд. Ин сабаби ташвиши Ҳукумати Ҷумҳурии Тоҷикистон гаштааст ва барои наслҳои оянда ва ҷомеаи ҷаҳони таъсири манфӣ мерасонад.

2. Cохтори фарзии ҳудудҳои табиии махсус муҳофизатшавандаи Ҷумҳурии Тоҷикистон

Сохтори ҳудудҳои табиии махсус муҳофизатшаванда минбаъд (ҲТММ) моликияти давлатӣ буда, мероси тамоми халқи Тоҷикистон мебошад. 

ҲТММ ин минтақаҳои замин ва обии таҳти муҳофизати махсуси экологӣ ва ҳифзи табиат буда ва арзиши илмӣ, маъданӣ, эстетикӣ, бехдошти ва фароғати дошта, дар он тамоман ё қисман аз истифодаи иқтисодӣ бароварда шудаанд ва барои онҳо тибқи қарори Ҳукумати Тоҷикистон тартиботи муҳофизати махсус ҷорӣ карда шудааст.

Ҳудудҳои табиии махсус муҳофизатшавандаи Ҷумҳурии Тоҷикистон сохтори ягонаи функсионалиро ташкил менамояд, ки барои нигаҳдорӣ ва омӯхтани гуногуншаклии табиӣ пешбини шудааст ва инчунин барои нигоҳ доштани мувозинати экологӣ ва зери назорат гирифтани иҷрои талаботи биосфера ва инчунин омухтани минтақае, ки ба нақша оиди рушд ва истифодаи ҳудудҳои табиии махсус муҳофизатшаванда умумии тасдиқ шуда, дохил гардидаанд. Ин минтақаҳо захираи (фонди) табиии
Ҷумҳурии Тоҷикистонро ташкил менамоянд, ки истифодаи онхо танҳо бо риоя намудани талаботҳои қонунҳо дар соҳаи ҳифзи табиат иҷозат дода мешавад.
3. Таъмин намудани рушди устувори гуногунии биологӣ ва корҳои (хизматрасонии) экологӣ 

Бо таъмин намудани рушди устувори гуногунии биологӣ ва хизматрасонии экологӣ барои нигоҳ доштан ва барқарор намудани гуногунии биологӣ, бо дастгирии Ҳукумати Ҷумҳурии Тоҷикистон Барномаи давлати оид ба рушди ҲТММ барои солҳои 2005-2015 дар асоси Стратегияи миллӣ ва нақшаи корӣ оид ба нигоҳдорӣ ва истифодаи устувори гуногунии биологии Ҷумҳурии Тоҷикистон аз 1 октябри соли 2003 таҳти №392 кор карда ва бо қарори Ҳукумати Ҷумҳурии Тоҷикистон аз 4 марти соли 2005 таҳти №79 тасдиқ карда шудааст. 

Истифодаи устувор ва нигоҳдории гуногунии биологӣ дар Тоҷикистон барои рушди устувор ва дарозмуддат дар кишвар бо роҳҳои зерин аҳамияти бевосита дорад.
3.1. Бехатарии муҳити атроф ва ҳифзи корхои асоси оиди муҳити  зист
· Устувор намудани функсияҳои гидрологӣ: 

· Ҳифз намудани шароитҳои экологӣ барои минтақаҳои дренажи ва кафолат барои таъмин намудани вазифахои табиии гидрологӣ; 

· Кам кардани бодлеси (эрозияи) замин ва сохтани сарбандҳои бетонӣ: набототи табиӣ бодлеси рӯи заминро ва инчунин ҷараёни зиёди обравиро аз инфрасохтори об пешгири менамояд;

· Ба вучуд омадани обхезиҳои ногаҳонӣ ва тугёни обро кам менамояд: набототи табиӣ паст намудани хатари обхезиро таъмин менамояд ва инчунин обхезиҳоро пешгирӣ менамояд;

· Ба тартиб даровардани иқлим (ҳам дар сатҳи маҳаллӣ ва ҳам дар сатҳи куллӣ): ҳифзи сохторҳои табиии экологӣ барои танзим кардани устувории иқлим ва инчунин барои пешгири намудани тағйиротҳои куллӣ мусоидат менамояд. 

3.2. Рушди соҳаи кишоварзӣ ва аҳамияти бевоситаи иқтисодӣ ва  миллии он 

· Ташкил намудани сайёҳи ва истироҳат;

· Дастгири намудани шикори олами ҳайвонот бо тартиби муайян ва ба танзим даровардашуда; 

· Имконияти таъмин намудани ҷойҳои корӣ дар ҲТММ , хоҷагиҳои ҷангал, ширкатҳои сайёҳи ва шикорӣ. Ба роҳ мондани чамъовари ва коркарди гиёҳҳои шифобахш, ҷмаъоварии хӯрокаи табиӣ, хошок, чарогоҳҳо ва ғайра. 

· Арзишҳои гуногуншаклии биологӣ ва аграрӣ, захираҳои генетикӣ ва потенсиали он барои ҳосилонокии оянда дар соҳаи кишоварзӣ. 

Тадқиқотҳои илмӣ ва аҳамияти назорати экологӣ яке аз шартҳои асосӣ барои кори лабораторияҳои табиӣ мебошад, ки барои омӯхтан ва фаҳмида гирифтани ҷараёнҳои асосии табиӣ ва инчунин барои истифодаи самаранок ва нигаҳдории захираҳои табиӣ аҳамияти калон дорад.

Илова ба арзишҳои миллӣ, гуногунии биологӣ ва захираҳои табиӣ дар Тоҷикистон, инчунин аҳамияти васеътари минтақавӣ ва куллӣ дорад, ки дар эъломияҳои зиёди байналмиллалие, ки оиди онҳо Тоҷикистон ӯҳдадориҳои байналмиллалӣ дорад, инъикос шудааст.
4. Ҳадафҳои консепсия 
Ҳадафи консепсия иборат аст:

· якҷоя намудан ва ташаккул додани принсипҳо ва назарияҳо оид ба нигаҳдории минтақавии гуногунии биологӣ дар Ҷумҳурии Тоҷикистон ба воситаи таъсис намудан ва идораи устувори сохтори ҳудудҳои табиии махсус муҳофизатшаванда;

· муайян намудани ҳадафҳои стратегӣ ва механизмҳо барои ба нақша гирифтан ва идораи намудани сохтори ҳудудҳои табиии махсус муҳофизатшаванда; 
· нигоҳ доштани гуногуншаклии олами ҳайвонот ва наботот ва таъмин намудани шароитҳо барои барқарор намудани навъхои олами наботот ва ҳайвоноти ташаккул ёфта;

· нигоҳ доштани мавзеъҳои сабзиш ва маскуни олами ҳайвонот ва наботот, барқарор намудани навъҳои нодири, зери хатари нестшави қарордошта;

· васеъ намудани ҳудуди паҳншавииолами набототу ҳайвонот дар ҳудудҳои табиии махсус муҳофизатшаванда;

· маҳдуд намудани истифодаи ҲТММ барои ҳадафҳои иқтисодӣ;
 5. Вазифаҳои асосии консепсия
· Муайян намудани принсипҳо ва механизмҳо барои таъсис додани сохтори ҳудудҳои табиии махсус муҳофизатшаванда;

· Муайян намудани принсипҳои идора намудани сохтори ҳудудҳои табиии махсус муҳофизатшаванда;

· Таъмин намудани асос барои стратегия ва нақшаи корӣ оид ба таъсис намудан ва идораи сохторӣ ҳудудҳои табиии махсус муҳофизатшаванда дар давраи ҳозираи рушди кишвар бо назардошти оянда.

 6. Иқтидори қонунии консепсия

Асоси қонунии консепсия Конститутсияи Ҷумҳурии Тоҷикистон мебошад ва инчунин қонунҳо ва қоидаҳо оид ба идора намудан ва амалиёти идораи сохтории ҳудудҳои табиии махсус муҳофизатшаванда, барномаи давлатӣ оид ба рушди ҳудудҳои табиии махсус муҳофизатшаванда ва инчунин ӯҳдадориҳои Ҷумҳурии Тоҷикистон оид ба конвенқияҳо , шартномаҳо ва ӯҳдадориҳои байналмиллалӣ. 
Консепсияи мазкур дар асоси Консепсияи ҳифзи муҳити зисти Ҷумҳурии Тоҷикистон ,ки он бо қарори Ҳукумати Ҷумҳурии Тоҷикистон аз 31 декабри соли 2008 таҳти №645 тасдиқ шудааст, таҳия гардидааст. 
 7. Принсипҳои асосии консепсия

· истифодаи устувор ва нигоҳдории гуногунии биологӣ ва сохторҳои экологии табиӣ ; (ин шарти асосиест барои рушди устувори дарозмуддат); 

· таъсис додани сохтори ҲТММ , пурра ё қисман озод намудани захираҳои табиӣ бо мақсади ҳифзи муҳити зист аз истифодаи иқтисодӣ; (ин масъалаи аввалиндараҷаест барои фондҳои давлатӣ оид ба нигоҳ доштани гуногунии биологии сохторҳои экологии амалкунанда); 

· сохтори миллии ҲТММ барои нигоҳ доштани сохторҳои экологии муҳимтарини гуногунии биологӣ дар сатҳи миллӣ ва куллӣ ва инчунин барои ҳифз намудани чорабиниҳои асосии экологӣ, ки барои рушди Тоҷикистон манфиат доранд; 
· дар сохтори ҲТММ усули комплекси барои идора намудани ҳудудҳои табиии махсус муҳофизатшаванда, бо роҳи муҳофизат бо истифодаи дуруст ва самараноки захираҳои табиӣ аз рӯи категорияҳои ҳудудҳои табиии махсус муҳофизатшаванда, истифодашаванда; 

· ҷалб намудани аҳоли, созмонҳо ва равишҳои иҷтимои оид ба нигоҳ доштани ҳудудҳои табиии махсус муҳофизатшаванда ва ба даст гирифтани (таҳти назорат гирифтани) идоракунии шароитҳои онҳо; 

· барои таъсис додан ва идора намудани ҳудудҳои табиии махсус муҳофизатшаванда талаботҳои стандарти ва меъёрҳои байналмиллалӣ истифода бурдан;
8. Талаботҳои пешаки барои таъсис додани сохтори ҳудудҳои  табиии махсус муҳофизатшаванда

8.1. Ҳадафҳои сохтори ҲТММ:
Сохтори ҲТММ бо мақсадҳои зерин таъсис дода мешавад: 

а) нигоҳдории мувозинати экологӣ ва ҷараёнҳои табиӣ, ки дар сатҳи сохторҳои экологии табиӣ ба вуҷуд меоянд; 

б) нигоҳ доштани мероси табиии кишвар, гуногунии биологии он ва гуногуншаклии ландшафти (манзарави);

в) барқарор намудани захираҳои табиӣ ва таъмин намудани истифодаи устувори он;

г) баланд бардоштани дониш ва огоҳии мардум (аҳоли) оид ба ҳифзи муҳити зист; 

д) идоракунии илмӣ оид ба муҳити зист ва инчунин зери назорат гирифтани он;

е) таъмин намудани мувозинат байни нигоҳдории гуногунии биологӣ ва рушди иҷтимоӣ – иқтисодии минтақаҳо.

ж) рушди сайёҳии экологӣ (туризми экологӣ) бо назардошти шароитҳои талаботи минтақавӣ;

з) таъмин намудани шароити мусоид барои пешбурди шикори танзимгардида ва дигар шаклҳои истифодабарии гуногунии биологӣ;

8.2. Аҳамияти ҲТММ барои Ҷумҳурии Тоҷикистон дар сохтори  глобалии (байналмиллали) устувории экологӣ
Сарфи назар аз ҳудуди на чандон калони Ҷумҳурии Тоҷикистон, дар кишвар, бинобар шароитҳои табиӣ ва иқлимии он, ҷойҳои зиёди нодири табиӣ мавҷуданд. Тоҷикистон якчанд конвенсияҳоро оид ба муҳити зист ва инчунин шартномаҳои байналмиллалиро дар ин соҳа ба имзо расонидааст. Тоҷикистон арзишҳои экологӣ ва ягонагии ҲТММ худро нигоҳ медорад ва дастгирӣ менамояд, ва бо ин роҳ хизматрасонии экологиро ба ҷомеаи ҷаҳонӣ дар сатҳи глобалӣ таъмин менамояд. 

Ҷумҳури Тоҷикистон инчунин дар мутобиқати байналмиллалии рушди ҲТММ-ҳои Тоҷикистон ва кишварҳои ҳамсоя қадамҳои лозимаро ба роҳ мемонад. 
8.3. Шартҳои асоси барои ташкил намудани сохтори ҳудудҳои  табиии махсус муҳофизатшаванда

Дар айни замон барои рушди муваффақиятноки ҲТММ ва ҳифзи табиии минтақавӣ якчанд шарту шароит вуҷуд доранд:

· шабакаи ҳудудҳои табиии махсус муҳофизатшаванда ташкил карда шудааст;

· чорчӯбаи қонунӣ дар соҳаи ҳифзи муҳити зист , аз он ҷумла ҳудудҳои табиии махсус муҳофизатшаванда муайян карда шудааст; 

· аксарияти ҲТММ қобилияти худтанзимкунии табииро доро мебошанд, ё ки онро ба осони барқарор намудан мумкин аст; 
· имконияти нигоҳ доштани сохторҳои экологӣ дар минтақаҳои калон ва инчунин барои рушди ҲТММ вуҷуд дорад.

8.4. Асоси қонунӣ
Асоси ҳозираи қонунӣ оид ба таъсис ва идора намудани сохтори ҳудудҳои табиии махсус муҳофизатшаванда дар Тоҷикистон инҳоянд: 

· Ќонунҳои амалкунандаи Ҷумҳурии Тоҷикистон, аз ҷумла:
· Ќонуни Ҷумҳурии Тоҷикистон “Дар бораи ҳифзи табиат” (с.1993 );

· Ќонуни Ҷумҳурии Точикистон “Дар бораи ҳудудҳои табиии махсус муҳофизатшаванда ва объектҳо” (с.1996 );

· Кодекси ҷангали Ҷумҳурии Тоҷикистон (1993-1997)

· Кодекси замини Ҷумҳурии Тоҷикистон (с.1996 )

· Ќонуни Ҷумҳурии Тоҷикистон “Дар бораи олами ҳайвонот” ( с.2008)

· Ќонуни Ҷумҳурии Тоҷикистон “Дар бораи муҳофизат ва истифодаи олами наботот” (с.1996);

· Барномаи давлатӣ “Дар бораи рушди ҲТММ-и Ҷумҳурии Тоҷикистон барои солҳои 2005-2015”; (с.2004)
· Барномаи давлатӣ “Дар бораи рушди хоҷагии ҷангал дар Ҷумҳурии Тоҷикистон барои солҳои 2006-2014”; (с.2006)
· Стратегияи миллӣ ва нақшаи корӣ “Оид ба нигоҳ доштан ва истифодаи устувори гуногунии биологии Ҷумҳурии Тоҷикистон” аз 1 октябри соли 2003 ;

· Пардохт барои ҳисоб намудани ҳаҷми барқарор намудани зарари ба ҷангалҳо расонида шуда (с. 1997) 

· Барномаи давлатии экологии Ҷумҳурии Тоҷикистон барои давраи солҳои 2009 -2019 (с.2009 );
· Ќонуни Ҷумҳурии Тоҷикистон “Оиди гуногунии биологӣ ва бехатарии биологӣ”(с.2004) ва ғайраҳо.

Чорчӯбаи ҳозираи қонунӣ “Дар бораи ҳудудҳои табиии махсус муҳофизатшаванда” асосан сохторҳои ҳудудҳои табиии махсус муҳофизатшавандаро беҳтар ва мукаммал менамояд. Ба ҳар ҳол, баъзе қонунҳои ҳозираро аз назар гузаронида ба онҳо илова ва дигаргунихо даровардан лозим аст( ба мақсад мебошад) 

8.5. Сиёсати асосӣ 

Рушди сохтори ҳудудҳои табиии махсус муҳофизатшаванда қисми ҷудонашавандаи стратегияи миллӣ ва нақшаи корӣ дар бораи нигоҳ доштан ва истифодаи уствори гуногунии биологӣ дар Ҷумҳурии Тоҷикистон мебошад. 

Барномаи давлатӣ оид ба рушди ҳудудҳои табиии махсмус муҳофизатшавандаи Ҷумҳурии Тоҷикистон ин қисми ҷудонашавандаи стратегияи миллӣ ва нақшаи кори оиди нигоҳдори ва истифодаи устувори гуногунии биологии Ҷумҳурии Тоҷикистон мебошад. Барномаи давлатӣ оиди рушди ҳудудҳои табиии махсус муҳофизатшавандаи Ҷумҳурии Тоҷикистон барои давраи солҳои 2005-2015 рушди ояндаи ҳудудҳои табиии махсус муҳофизатшавандаро ҳамчун стандартҳои махсус барои сохторҳои экологӣ ва истифодаи устувори захираҳои табиӣ барои саёҳии экологӣ, истироҳат ва таъсис намудани минтақаҳои буферӣ дар гирду атрофи ҳудудҳои табиии махсус муҳофизатшаванда, пешбинӣ менамояд. 

9. Асосҳои методологӣ барои рушди ҳудудҳои табиии махсус  муҳофизатшаванда 

 9.1. Принсипҳо барои таъсис додани Ҳудудҳои табиии махсус  муҳофизатшаванда.
Ба нақша гирифтан ва таъсис додани ҲТММ бояд дар асоси принсипҳои зерин ба амал оварда шавад:

· таъминоти ҳуқуқӣ (қонунгузорӣ) ;
· элементҳои зиёди ҲТММ; 

· мустақилият ва ё устувории экологӣ; (ҷой, ҳаҷм ва роҳҳое, ки элементҳои шабакаи экологӣ амал намудани онро бояд таъмин намояд);
· намояндагӣ; (сохтори ҲТММ бояд сохтори манзараҳои табиӣ ва гуногуншаклии биологии кишварро инъикос намояд);
· самаранокии иҷтимоӣ; (сохтори ҲТММ шароитҳои экологиро барои рушди устувори иҷтимоӣ – иқтисодии кишвар таъмин менамояд);
· маблағгузории дарозмуддат; 

9.2. Категория ва сохти функсионалии сохтори минтақаҳои  Ҳудудҳои табиии махсус муҳофизатшаванда 
Сохтори минтақаҳои ҲТММ аз категорияҳои гуногуни ҳудудҳои табиии махсус муҳофизатшаванда иборат мегардад, вобаста ба функсияҳои дар назар дошта шуда ва инчунин мувофиқи он, ки чӣ тавре,ки дар қонуни миллии Ҷумҳурии Тоҷикистон “Дар бораи ҳудудҳои табиии махсус муҳофизатшаванда”, шароитхо ва дигар қонунҳои Ҷумҳурии Тоҷикистон муайян карда шудааст. 

Тибқи Қонуни Ҷумҳурии Тоҷикистон “Дар бораи ҳудудҳои табиии махсус муҳофизатшаванда” минтақаҳои табии махсус муҳофизатшавандаи Ҷумҳурии Тоҷикистон, категорияҳои зерини ҳудудҳои табиии махсус муҳофизатшаванда шомил мешаванд:

а) мамнуъгоҳҳои табиии давлатӣ, аз он ҷумла биосфераи давлатӣ;

б) боғҳои (паркҳои) миллӣ аҳамияти ҷумҳуриявӣ ва маҳаллӣ дошта; 
в) парваришгоҳҳои табиии давлатӣ аҳамияти ҷумҳуриявӣ ва маҳаллӣ дошта;

г) ёдгорихои табиии давлатӣ аҳамияти маҳаллӣ ва миллӣ дошта;

д) минтақаҳои экологӣ ва этнографӣ;

е) боғҳои дендрологӣ ва ботаникӣ;

ж) минтақаҳои табиӣ, обхои маъдани ва минтакахои табобати;

и) минтақаҳои табиии истирохатӣ ;
Минтақаҳои табиии махсус муҳофизатшаванда дар худ комплекс ва объектҳои табииро дар бар мегиранд, ки аҳамияти махсуси экологӣ, таърихӣ, маданӣ ва барқароркунии тандурустӣ доранд ва инчунин аҳамияти миллӣ доранд. 

Тибқи талаботҳои Созмони байналмиллалӣ Иттиҳоди байналмиллалии ҳифзи табиат (МСОП, IUCN ) Мамнӯъгоҳҳои табии ба таври ҷидди муҳофизатшаванда буда ба категорияи 1-и ( МСОП, IUCN) мансуб мебошанд;
Боғҳои (Паркҳои) миллӣ ба категорияи 2-и (МСОП, IUCN) ва
Парваришгоҳҳо (парваришгоҳҳои табиии давлатӣ ба категорияи 3-и (МСОП, IUCN) шомиланд.
Мамнуъгоҳҳо – барои нигоҳ доштани минтақаҳои муҳимтарин ва аз ҳама зиёд коҳӣдаи кишвар пешбини шудаанд. Яъне объектҳои нодир ва зери хатари нестшави будаи табиати зинда, ки онҳо зери хатари, аз дасти одам ба вуҷуд омада, мебошанд. Ҳадафҳои иловагӣ метавонад муҳофизат намудан ва мустаҳкам намудани устувории сохторҳои экологиро дар бар гирад. 

Мамнуъгоҳҳо – тартибе, ки пурра иҷрои ҳама гуна фаъолияти тиҷоратиро манъ менамояд, ба ғайр аз гузаронидани тадқиқотҳои илмӣ ва назорат бурдани тартиби муҳофизатӣ. Ҳар як мамнуъгоҳи амалкунанда бояд минтақаи буферӣ дошта бошад ва ин минтақа барои истифодабарии захираҳои табиии бо тартиби муайян пеш бурда мешавад. Ин гуна минтақаҳо бояд коридорҳои (гузаргоҳҳои) экологиро бо минтақаҳои муҳофизатшавандаи дар сарҳади ҲТММ буда, ки табиати бою ғанӣ доранд, пайваст намоянд. 
Боғҳои (паркҳои) миллӣ - барои нигоҳ доштани манзараҳо, нигоҳ доштани хизматрасонии экологӣ ва нигоҳ доштани гуногунии биологии аҳамияти миллӣ дошта пешбини шудаанд. Ҳадафҳои иловагии боғҳои миллӣ метавонад таъмин намудани шароитҳо барои сайёҳи ва истироҳат бошад, ҳамчун минтақаи намоишӣ барои истифодаи устувор ва идораи захираҳои табиӣ. Барои ба даст овардани ин ҳадафҳо бояд системаи доирави (минтақави) оиди ҳар як боғи миллӣ истифода шавад, ки он барои ҳадафҳои гуногуни идоракуни истифода мешавад. Баъзе аз боғҳои миллӣ ба меъёрҳои ЮНЕСКО ҷавобгӯ буда метавонанд, ё ки наздик ба он ҳастанд. Ин барои аҳамияти глобалии биосфера дар эътирофи байналмиллалӣ аҳамияти хеле калон дорад. 
Парваришгоҳ (заказник) – ин минтақаест, ки барои нигоҳ доштан (муввақатан, барои як давраи муайян) ва барқарор намудани сохторҳои табии ё қисматҳои он, ба давраи барои иҷрои ин вазифа лозима, ҷудо карда шудааст. 

Парваришгоҳҳои давлатӣ метавонад аҳамияти ҷумҳуриявӣ ва ё маҳаллӣ дошта бошанд.
 Ёдгориҳои табиӣ- ин объектҳои табиии нодири ивазнашаванда ва пурарзиш аз ҷиҳати экологӣ, илмӣ, маъданӣ ва эстетикии пайдоиши табиӣ ва ё сунъӣ. Ёдгориҳои табиии метавонад моҳияти ҷумҳуриявӣ ва миллӣ дошта бошанд. Объектҳои табиӣ ҳамчун ёдгорихои табиии халқӣ, ки моҳияти ҷумҳуриявӣ доранд аз тарафи ҳукумат баъд аз муаррифӣ намудани идораҳои ваколатдори давлатӣ дар соҳаи ҳифзи табиат, вазоратҳо ва оҷонсиҳои дахлдор, роҳбарияти вилоятӣ ва ноҳиявӣ, эълон карда мешаванд. 
Минтақаҳои табиии истироҳатӣ, ки ҳамчун мавзеъҳо ва ё минтақаи оби махсус муҳофизатшаванда эътироф карда мешаванд, барои таъсис намудани истирохат ва сайёҳии оммавӣ пешбини шудаанд. Истифодаи минтақаҳои табиӣ барои истирохат ва сайёҳии батартиб мувофиқи шартномаҳои аз тарафи коллективҳои меҳнатӣ, профсоюзҳо, оҷонсиҳои саёҳӣ бо истифодабарандаи асосии захираҳои табиии ин минтақаҳо, ба амал оварда мешавад бо машварат бо идораҳои махсуси ваколатдор дар соҳаи ҳифзи муҳити зист. 

Боғҳои дендрологӣ ва ботаникӣ – пешбини шудаанд барои нигоҳ доштан, омӯхтан ва ғани гардонидани объектҳои сунъии олами наботот. Боғҳои дендрологӣ ва ботаникӣ метавонанд корхонаҳои алоҳидаи ҳуқуқи бошанд, ки аз рӯи буҷаи давлатӣ кор мекунанд ва ё қисми институти тадқиқоти ва ё маорифӣ бошанд ва дар ҳисоби мувозинаи онҳо бошанд. Боғҳои дендрологӣ ва ботаникӣ аз истифодаи иқтисодӣ бароварда шудаанд ва барои истифодаи доимии халқ дода шудаанд. 

Боғҳои зоологӣ – қудрати оҷонсии экологӣ ва ё институти тадқиқотиеро доранд барои ҳудудҳо ва объектҳои табиии махсус муҳофизатшаванда, ки барои ҳифз намудани табиати зинда ва истифодаи он пешбинӣ шудаанд. Боғҳои зоологии миллӣ метавонанд аҳамияти ҷумҳуриявӣ ва ё маҳаллӣ дошта бошанд. 

Минтақаҳои экологӣ ва этнографӣ –минтақаҳое табии мебошанд, ки барои нигоҳдории табиат муносибати махсусро талаб менамояд, бо мақсади нигоҳ доштан ва барқарор намудани захираҳои табиии биологӣ, маскун ва тарзи зиндагонии расмии аҳолии он. Минтақаҳои экологӣ ва этнографӣ аз тарафи Ҳукумати Ҷумҳурии Тоҷикистон аз рӯи пешниҳоди роҳбарияти минтақавӣ ва ноҳиявӣ ташкил дода мешаванд. 

 10. Асосҳои идоракунии Ҳудудҳои табиии махсус  муҳофизатшаванда
10.1. Ба нақша гирифтани идоракунии Ҳудудҳои табиии махсус  муҳофизатшаванда
Ќарор дар бораи ташкил намудани минтақаҳои табиии махсус муҳофизатшаванда ва қабул намудани реҷаи дар бораи онҳо ва инчунин васеъ намудани минтақаҳо аз тарафи Ҳукумати Ҷумҳурии Тоҷикистон қабул карда мешавад, баъд аз гирифтани ариза аз тарафи муассисаи давлатии ваколатдор оид ба ҳифзи табиат (ҳоло ин Кумитаи ҳифзи муҳити зисти назди Ҳукумати Ҷумҳурии Тоҷикистон мебошад), пешниҳоди институтҳои тадқиқотӣ (академияи илмҳо), институтҳои донишомӯзӣ, ҳукумат, ҷамоатҳо, идораҳои маҳалли оид ба нигоҳдори ва идораи замин ва инчунин созмонҳои ҷамъияти мебошанд. Барои таъсис додани мамнуъгоҳҳои табиии давлатӣ розигии шӯъбаҳо, корхонаҳо, институтҳо ва ташкилотҳое, ки дар ин минтака фаъолияти иқтисодиро ба амал меоранд ва захираҳои табиии ин минтақаро истифода мебаранд, лозим нест ( талаб карда намешавад). 

Банақшагирии минтақаҳои нави табиии махсус муҳофизатшаванда, ки одатан дар ҳолатҳои зерин ташкил карда мешаванд: 

· дар ҳолате, ки ба сохторҳои табиии арзишнок хатари нестшавӣ ба вуҷуд меояд. 

· дар ҳолатҳои истифодаи амалии дарозмуддати минтақаҳои табиӣ дар масоҳатҳои калон. 

· дар ҳолати зиёдшавии таъсири (фишор) антропогенӣ ба манзараҳои табиӣ (ландшафт);

· вайроншавии манзараҳо (ландшафтҳои табиӣ), дар ҳолатҳое, ки барои барқарор намудани онҳо чора дидан лозим аст. 

10.2. Салоҳияти идораҳои давлатии махсус ваколатдори Ҷумҳурии  Тоҷикистон дар соҳаи ҳифз ва истифодаи ҳудудҳои табиии  махсус муҳофизатшаванда

Салоҳияти идораҳои давлатии махсус ваколатдори Ҷумҳурии Тоҷикистон дар соҳаи ҳифз ва истифодаи ҳудудҳои табиии махсус муҳофизатшаванда аз вазифаҳои зерин иборат мебошад: 

· Идора намудани ҳудудҳои табиии махсус муҳофизатшаванда дар Ҷумҳурии Тоҷикистон, бо риоя намудани сиёсати ягонаи илмӣ ва техникӣ дар ин минтақа;

· Назорат, ташкил намудан ва таъмин намудани назорати хизматрасонии ҷамъиятӣ оиди ҳудудҳои табиии махсус муҳофизатшаванда;

· Пешниҳод намудани ариза оид ба ситонидани зарари расонида шуда бо сабаби вайрон намудани қонунгузории экологӣ;

· Ба кайдгирии ҳолатҳои вайронкунии маъмурӣ дар соҳаи ҳифз ва истифодаи ҳудудҳои табиии махсус муҳофизатшаванда;

· Кабули қарорҳои дар соҳаи ҳифз ва истифодаи ҳудудҳои табиии махсус муҳофизатшаванда оид ба масъалаҳои доири салоҳияти он буда, барои ҳамаи идораҳои ҳуқуқи ба шаҳрвандон ҳатмӣ мебошад. 

 10.3. Фаъолият ва маблағгузори намудани Ҳудудҳои табиии  махсус муҳофизатшаванда
Фаъолияти ҳудудҳои табиии муҳофизатшаванда ба дастгири намудани ҷараёнҳои табиӣ ва рушди усулҳои устувор барои истифодаи дарозмуддати захираҳои биологии ҷумҳурӣ равона карда шудаанд. Баровардани қисмҳои ҳудудҳои муҳофизатшаванда ё ин ки суст намудани муҳофизати онҳо манъ карда мешавад. Ба таври истисно барои гузаронидани тадқиқот баровардани баъзе объектҳо аз минтақаҳои муҳофизатшаванда мувофиқи қонунҳои Ҷумҳурии Тоҷикистон иҷозат дода мешавад. 

Манбаъҳои маблағгузории ҳудудҳои муҳофизатшаванда чунинанд: 

· Буҷаи давлатӣ;

· Маблағҳои ба даст оварда шуда дар натиҷаи фурӯши хизматрасониҳои гунонун дар ҳудудҳои табиии махсус муҳофизатшаванда (истироҳат ва сайёҳии экологӣ, кори тадикиқоти илмӣ ва ғайра);
· Маблағҳои аз созмонҳои ғайридавлатӣ ва лоиҳаҳо ба даст оварда шуда;
· Захираҳои дар натиҷаи истифодаи захираҳои табиӣ аз тарафи аҳолии маҳаллӣ бо роҳи қонуни, ба даст оварда шуда;
· Аз ҳисоби ситонидани зарари ба ҲТММ расонида шуда;
10.4. Дастгирии ҷамъиятии сохтори ҳудудҳои табиии махсус  муҳофизатшаванда 

Яке аз шароитҳои асосии иҷрои консепсияи ҳудудҳои табиии махсус муҳофизатшаванда иштироки фаъоли ҷомеаи Ҷумҳурии Тоҷикистон мебошад. Барои таъмин намудани он бояд: 

· Ҷомеа дар бораи нақша ва вазифаҳои ҳудудҳои табиии махсус муҳофизатшаванда огоҳ бошад;. 

· Иштироки ҷомеа дар банақшагирӣ ва амалиёти сохтори ҳудудҳои табиии махсус муҳофизатшаванда, аз он ҷумла ташкил намудани сохтори назорати халкӣ аз ҳолати ҳудудҳои табиии махсус муҳофизатшаванда; 

· Дастгири намудани ташаббусҳои ҷомеа дар соҳаи ҳудудҳои табиии махсус муҳофизатшаванда;
· Иштироки ҷомеа дар рушди ҳудудҳои табиии махсус муҳофизатшаванда;
11. Банақшагии идораи Ҳудудҳои табиии махсус муҳофизатшаванда
Ҳама сохторҳои ҳудудҳои табии махсус муҳофизатшавандаи Ҷумҳурии Тоҷикистон мамнӯъгоҳҳои табии, боғҳои табиӣ) бояд ҳатман нақшаи идоракунии дарозмуддат кор карда тайёр намоянд. Кумитаи ҳифзи муҳити зисти назди Ҳукумати Ҷумҳурии Тоҷикистон барои таъмин намудан ва назорат бурдан аз болои кор карда баромадани нақшаҳои идоракунии ҳудудҳои табиии махсус муҳофизатшаванда масъул мебошад. 

Нақшаҳои идоракунии ҳудудҳои табиии махсус муҳофизатшаванда аз рӯи формати (намунави) аз тарафи Муассисаи давлатии ҳудудҳои табиии махсус муҳофизатшаванда Кумитаи ҳифзи муҳити зисти назди Ҳукумати Ҷумҳурии Тоҷикистон омода ва пешниҳод карда мешаванд. 

Кумитаи ҳифзи муҳити зисти назди Ҳукумати Ҷумҳурии Тоҷикистон барои аз назар гузаронидани нақшаҳои идоракунии ҳар як ХТММ ( зери тобеи сохтораш) масъул мебошад, ва инчунин барои баҳо додан ба самаранокии идора дар дастрас намудани ҳадафҳои муайян. Аз нуқтаи ин назар ҳамаи нақшаҳои идоракуни оид ба ҲТММ бояд нишондодҳои аниқи идоракуни, ки баҳодиҳиро дар бар мегирад, бояд дошта бошад. Чунин формати баҳодиҳи аз тарафи ташкилотхои баналхалқи таҳия гардидааст ва онро низ истифода бурдан мумкин аст.
Нақшаҳои идоракуни бояд ҳар 5-10 сол аз нав карда шаванд. Муассисаи давлатии ҲТММ –и Кумитаи ҳифзи муҳити зисти назди Ҳукумати Ҷумҳурии Тоҷикистон барои таъмин намудан бо нақшаи идоракунии ҲТММ , азнавкунии нақшаҳои идоракуни ва азназар гузаронидани онҳо (агар лозим бошад) масъул мебошад. 
12. Механизми амалӣ намудани консепсия ва вазифаҳои асосии он 

12.1. Масъулият барои иҷро намудани консепсия
Оҷонсии асосӣ барои иҷрои ин консепсия Муассисаи давлатии ҲТММ-и Кумитаи ҳифзи муҳити зисти назди Ҳукумати Ҷумҳурии Тоҷикистон ва Муассисаи давлатии хоҷагии ҷангал ва шикор мебошанд. 

12.2. Чорчӯбаи қонуни ва зарурат барои беҳтар намудани он 

Принсипи ҳуқуқии фаъолияти ҳудудҳои табиии махсус муҳофизатшаванда мувофиқи қонунҳо ва қоидаҳои Ҷумҳурии Тоҷикистон дар соҳаи сиёсати ҳифзи муҳити зист ва устувории экологӣ муайян карда мешавад. Ҳадафҳои асоси инҳоянд: мувофиқат намудани ҳуҷҷат «Дар бораи ҳудудҳо ва таҷҳизоти муҳофизатшаванда, кор карда баромадани нусхаи нави Кодекси ҷангал дар Ҷумҳурии Тоҷикистон ва Ќонуни такмил дода шудаи Ҷумҳурии Тоҷикистон «Дар бораи ҲТММ” ва инчунин кор карда баромадани якчанд ҳуҷҷатҳои қонунӣ.
12.3. Асбобҳои идоракунии сохтори умумӣ ва идораи асосӣ
Дар айни замон ҳар як ҲТММ бояд нақшаи кории солонаро мувофиқи мақсад ва ҳадафҳои аз тарафи саридора ( Муассисаи давдатии ҲТММ, Муссисаи давлатии хоҷагии ҷангал ва шикор). қабул шуда, тайёр намояд Агар лозим бошад, бояд нақшаҳои идораи якҷояи мунтазам ва механизми иҷрои умумии он барои ҲТММ-ҳо кор карда шавад. Ин гуна нақшаҳои идоракуни бояд:

·  барои ҳар як ҳудуди табиии махсус муҳофизатшаванда дар сатҳи маҳаллӣ ва миллӣ ҳадафҳои дарозмуддани аниқ муайян шуда дошта бошанд муайян карда шаванд;
· муайян намудани талаботҳои асосии идоракунии дарозмуддат (бисёрсола) барои дастрас намудани ҳадафҳо;

· таъмин намудани захираҳои моддӣ барои кормандони ҲТТМ-ҳо дар идора намудани ҳудудҳои табиии махсус муҳофизатшаванда;

· муайян намудани чораҳои амалии идоракуни барои қонеъ намудани талаботҳо дар идоракунии ҳудудҳои табиии махсус муҳофизатшаванда; 

· амалӣ намудани назорати амалӣ аз рӯи ҷараёни идоракунии самараноки ҳудудҳои табиии махсус муҳофизатшаванда;

Ба ҷараёни стандарти (ягона) кунонида шуда барои кор карда баромадани нақшаҳои идоракунии ҲТММ-ҳо, бояд ҳамаи тарафҳои дахлдор ҷалб карда шаванд ва иштироки онҳо таъмин карда шавад, аз он ҷумла оид ба ҳолати ҳудудҳои табиии махсус муҳофизатшаванда, роҳбарияти маҳаллӣ ва намояндагони вазоратҳо ва оҷонсиҳои давлатӣ, созмонҳои ғайриҳукуматии давлатӣ ва маҳаллӣ, намояндагони ҷамоатҳои маҳаллӣ (дар баъзе ҳолатҳо иштироки ҳамкорони байналмиллалӣ).
 12.4. Салоҳияти кормандони ҳудудҳои табиии махсус  муҳофизатшаванда ва таҳкими иқтидор 
Дар ҳудуди ҳар як ҲТММ ва инчунин дар идораҳои марказии идора намудани ҳудудҳои табиии махсус муҳофизатшаванда кормандоне ҳастанд, ки барои идора намудани ҳудудҳои табиии махсус муҳофизатшаванда масъулиятнок мебошанд, аз он ҷумла кормандони маҳаллӣ. Ҳар як коргар таҷрибаи амали ва махсус дорад. 

 Ба ҳар ҳол бинобар вуҷуд набудани барномаҳои лозимаи миллӣ оид ба омӯзиш дар сохтори ҳудудҳои табиии махсус муҳофизатшаванда, дар айни замон ба кормандони ҳудудҳои табиии махсус муҳофизатшаванда омӯзиши касбӣ лозим аст. Кормандони ҳозираи ҲТММ-ҳо дониши кофӣ ва фаҳмиши лозима дар бораи талаботҳои тағйир ёфта истода дар сохтори ҳудудҳои табиии махсус муҳофизатшаванда ва ё принсипҳо ва усулҳои асоси, ки дар таҷрибаи ҷаҳони истифода мешаванд, дониш надоранд. Бинобар ин аввалиятро ба кор карда баромадани барномаҳои омӯзиши дарозмуддат ва мунтазами кормандони ҲТММ-ҳо чӣ дар идораи марказӣ ва инчунин барои коркунони маҳалли лозим аст.
12.5. Нақшаи дарозмуддати муайян намудани ҳудудҳои табиии  махсус муҳофизатшаванда 

Тарзи ҳозираи муайян намудани ҲТММ-ҳо дар Тоҷикистон дар давраи Шуравӣ, мувофиқи талабот ва манфиати замон кор карда шуда буд, дар ҳоле ки системаи милли банақшагирӣ дар принсипҳои аниқи аввалиятҳои муҳити зист , рушди миллӣ ва ӯҳдадориҳои байналмиллалӣ асос ёфта аст. 

Барои беҳтар намудани тарзи ташкил намудани ҳудудҳои табиии махсус муҳофизатшаванда дар оянда бояд таҳлили норасоиҳои сохтори ҳозираи ҳудудҳо гузаронида шавад ва дар асоси принсипҳои аниқ талаботҳои амали барои оянда муайян карда шавад. Дар ин асос бояд харитаи Econet-и Ҷумҳурии Тоҷикистон, ҳамчун ҳуҷҷати дастури барои оянда, тайёр карда шавад.

12.6. Механизмҳои маблағгузории ҳудудҳои табиии махсус  муҳофизатшаванда муҳофизатшаванда

Манбаъи асосии маблағгузории ҳудудҳои табиии махсус муҳофизатшаванда тақсим намудани буҷаи давлатӣ ва система умуман мебошад. Маблағгузории солона барои ҳар як ҳудуди табиии махсус муҳофизатшаванда аз тарафи Кумитаи ҳифзи муҳити зисти назди Ҳукумати Ҷумҳурии Тоҷикистон ҷудо карда мешавад. Барои ба амал овардани банақшагирии мунтазами ҳар як ҳудуди табиии махсус муҳофизатшаванда меъёрҳои муайян барои ҷудо намудани буҷа лозим аст ва инчунин нақшаи муайян якҷоя бо функсияҳо ва ҳадафҳои ҳудудҳои табиии махсус муҳофизатшаванда. Як қисми буҷа бояд барои ҳолатҳои дастгирӣ ҷавобан ба ҳолатҳои ногаҳонӣ нигоҳ дошта шавад (сӯхторҳои ҷангал ва ғайра) ва ё барои ташаббусҳои махсус. Буҷаи иловагӣ барои фаъолият намудани ҳудудҳои табиии махсус муҳофизатшаванда аз ҳисоби захираҳои давлатӣ аз маблағгузориҳои капиталӣ барои рушди инфрасохтори ҳудудҳои табиии махсус муҳофизатшаванда ташкил дода шавад. 

Ва охиран, оҷонсиҳои давлатии дахлдор бояд дар ҳамкории зич бо ҳамкорони миллӣ ва байналмиллалӣ, барои таъмин намудани сохтори муайяни идоракунии бехатарии ҳудудҳои табиии махсус муҳофизатшаванда, кор баранд. 

12.7. Мониторинги ҳудудҳои табиии махсус муҳофизатшаванда 

Кумитаи ҳифзи муҳити зисти назди Ҳукумати Ҷумҳурии Тоҷикистон дар ҳамкори бо муассисаҳои дахлдори давлатӣ, созмонҳои ғайри давлатӣ ва ҳамкорони байналмиллалӣ барои ташкил намудани назорати самаранок (мониторинг) аз болои сохтори ҲТММ оиди иҷрои нақшаҳои идоракуни ва инчунин ба баъзе элементҳои фаъолияти ҲТММ масъул мебошад. 

Механизми асосии расмии мониторинг баҳодиҳии даврӣ ба самаранокии нақшаҳои идоракуни барои ҳар як ҳудуди табии махсус муҳофизатшаванда мебошад. Усулҳои иловагиро барои баҳо додани ҳолати ҲТММ якҷоя бо технологияи усулҳои омузиши фосилави истифода бурдан мумкин аст. 

Эзоҳ: Консепсияи сохтори ҲТММ аз тарафи Муассисаи давлатии Ҳудудҳои табиии махсус муҳофизатшавандаи Кумитаи ҳифзи муҳити зисти назди Ҳукумати Ҷумҳурии Тоҷикистон бо дастгирии лоихаи “ Гуногунии биологии қаторкуҳи Хисор” таҳия ва тасдиқ карда шудааст.

 Муовини Сардор Ю.Юсуфбеков

 Сардори шуъбаи 

 Мамнӯъгоҳҳо ва паркҳои табиӣ И.Устян

 Сардори шуъбаи

 Мониторинги экологӣ ва илм У.Акрамов
12

